
CONVENIO DE COLABORACION ENTRE A CONSELLERIA DE CULTURA E
TURISMO E EL PROGRESO DE LUGO SL, PARA POTENCIAR O USO DO IDIOMA
GALEGO A TRAVES DO XORNAL EL PROGRESO DE LUGO QUE EDITA ESTA
ENTIDADE

En Santiago de Compostela, 22 de abril de 2019
REUNENSE

Don Roman Rodriguez Gonzalez, conselleiro de Cultura e Turismo, que actia en virtude
das facultades atribuidas no artigo 34 da Lei 1/1983, do 22 de febreiro, reguladora da
Xunta e da sua Presidencia, modificada pola Lei 11/1988, do 20 de outubro e pola Lei
12/2007, do 27 de xullo, de acordo co seu nomeamento polo Decreto 97/2018, do 26 de
setembro e no uso das atribucions que lle confire o Decreto 163/2018, do 13 de
decembro, publicado no DOG numero 243, do 21 de decembro, no que se establece a

estrutura organica da Conselleria de Cultura e Turismo.

Dona Blanca Garcia Montenegro, con DNI n°® 33.765.657-R actuando en nome e
representacion da compafia mercantil “El Progreso de Lugo, SL”, C.I.F. n°® B27000637,
en virtude da elevacion a publico dos acordos sociais, realizados mediante escritura
publica o dia 5 de xaneiro de 2007, ante o notario do llmo. Colexio de Galicia con

residencia en Lugo, Don Juan Barrios Alvarez, baixo o n.° 31 do seu protocolo.

EXPONEN

Un.- Que as duas partes comparecentes consideran como referente normativo basico da
sua actuacion o artigo 3°.2 da Constitucién espafola sobre a oficialidade das outras
linguas espafolas nas respectivas comunidades auténomas, e o artigo 5 do Estatuto de
autonomia para Galicia, que establece que a lingua propia de Galicia é o galego e que os
poderes publicos potenciaran o seu emprego en todos os planos da vida publica, cultural

e informativa.

Dous.- Que asi mesmo, a Lei 3/1983, do 15 de xuno, de normalizacién linguistica, no seu
titulo IV, e concretamente no artigo 19, establece para o ambito dos medios de

comunicacion o apoio econdmico e material para aqueles medios que, sen seren de

titularidade publica nin sometidos & xestibn ou competencia de institucions da

Comunidade Autonoma, empreguen o galego dun xeito habitual e progresivo.

Tres.- Que o Plan xeral de normalizacién da lingua galega, aprobado por unanimidade no
Parlamento de Galicia o 21 de setembro de 2004, establece como obxectivos centrais da
area de medios de comunicacién a necesidade de incrementar anualmente e de maneira
constante o uso do galego nos medios publicos e privados, lograr unha ampla oferta
informativa, de tematica variada e de calidade e incrementar a presenza do galego na
publicidade. Que asi mesmo, as partes conveniantes queren colaborar no
desenvolvemento e implantacién do Plan de dinamizacién da lingua galega no tecido
econdémico, aprobado polo Consello da Xunta de Galicia na sua reunién do 4 de agosto
de 2016, no que se recollen unha serie de medidas encamifadas a conseguir a
dinamizacion plena do idioma galego, estendendo o seu uso ao ambito econémico nas
relaciéns laborais, comerciais e empresariais, establecendo entre as suas actuaciéns, a
realizacion de actividades de promocién do galego nos medios de comunicacién para o

seu reforzamento no ambito socioecondmico.

Catro.- Que dentro destes obxectivos se enmarcan as actividades que para incrementar
0 uso do galego na sociedade promove El Progreso de Lugo, empresa de comunicacion
galega comprometida no proceso de normalizar a lingua galega en todos os ambitos
sociais, a cal vén colaborando coa Conselleria de Cultura e Turismo desde hai anos para
estender o uso da lingua galega a través do xornal El Progreso de Lugo, dando un paso
importante cara a normalizacion do galego na prensa escrita que supon un paso
importante para a normalizacién linguistica e a implicacién da sociedade neste proceso

no que sobran prexuizos linguisticos.

Asi mesmo, e con obxecto de fomentar o0 uso na prensa escrita dun galego técnico e de
calidade, ven garantindo o control de calidade linglistica das informaciéns e contidos que

publica.

Cinco.- Que a EXM, entidade oficial de control de audiencias que elabora as estatisticas
dos medios de comunicacion, na 32 oleada do ano 2018 estimou que El Progreso de

Lugo tifia uns 90.000 lectores diarios.

Seis.- Que a Conselleria de Cultura e Turismo, a través da Secretaria Xeral de Politica
Linguistica, é a titular das competencias definidas en materia de normalizacion linguistica.
Para poder cumprir os obxectivos que prevé a Lei de normalizacion linglistica, o Plan
xeral de normalizacion da lingua galega e o Plan de dinamizacion da lingua galega no
tecido econdémico, ten en conta a grande repercusion e difusidon social que tefien os
medios de comunicacion como instrumentos moi eficaces para potenciar o uso do galego

entre a cidadania.

Sete.- Que neste sentido quere colaborar apoiando a labor que levan a cabo os grandes
grupos de comunicacion galegos de prensa escrita cos que asinara convenios de
colaboracion atendendo aos criterios establecidos no acordo do Consello da Xunta de 19
de xaneiro de 2006 relativo a subscricion de acordos ou convenios coas empresas
titulares de medios de comunicacion referidos ao emprego da lingua galega nas paxinas

dos seus xornais.

Tratase dunha actuacién singular e de interese xeral polo que non resulta posible
promover a concorrencia en convocatoria publica para as actividades previstas no

convenio.

Oito.- Que as duas partes, que tefien intereses comuns e coincidentes, manifestan a sta
vontade de colaborar no desenvolvemento de actuaciéns que tefien por finalidade a
consecucion dun fin de interese xeral, como é o de contribuir & normalizaciéon da lingua
galega a través dun medio de comunicacion tan importante como é a prensa co obxectivo
de conseguir aumentar progresivamente a presenza do galego na prensa diaria de

Galicia.

Polo exposto, ambas as partes acordan asinar un convenio de colaboracion para o 2019

que se rexera polas seguintes
ESTIPULACIONS
Primeira.- Obxecto

Este convenio ten por obxecto establecer as bases polas que se rexera a colaboracion
entre a Conselleria de Cultura e Turismo, a través da Secretaria Xeral de Politica
Linguistica, e El Progreso de Lugo, para contribuir @ normalizacion e promocion da lingua

galega nos medios de comunicacion e conseguir que cada vez sexa maior a implantacion

% Xacobeo 2021



KN XUNTA
% & DE GALICIA

do galego nos medios de difusién en todos os ambitos sociais, normalizando o seu uso a
través da prensa escrita e das web dos xornais na sua lifia informativa en calquera tipo

de noticias, temas de actualidade, cronicas e igualmente nos artigos de opinion.

As partes colaboraran na realizacién dun programa de actuacions orientadas a potenciar
0 uso do idioma galego nas paxinas do xornal E/ Progreso de Lugo, e lograr unha ampla
oferta informativa, de tematica variada e de calidade.

Segunda.- Obrigas de El Progreso de Lugo.

Como compromisos as obrigas derivadas da Lei 3/1983, do 15 de xufio, de normalizacién
linguistica, do Plan xeral de normalizacion da lingua galega e do Plan de dinamizacién da
lingua no tecido econdémico, mediante a sinatura do presente convenio El Progreso de

Lugo comprométese a pofier en marcha as seguintes actividades:

Cobertura informativa sobre lifias de actuacion, programas e proxectos incluidos
no ambito competencial da Conselleria de Cultura e Turismo mediante actuaciéns
periodisticas de divulgacion elaboradas polo medio de comunicacién que pola sua
repercusion social sexa de interese para o seu cofiecemento xeral pola
sociedade, nomeadamente difusion das actividades da rede de dinamizacion
linguistica e dos plans elaborados ou en fase de elaboraciéon para a dinamizacién

da lingua galega no tecido econémico, social, mocidade, TICs.....

Manter ou reforzar unha paxina web en lingua galega vinculada ao medio impreso

que publica. Sera actualizada diariamente.

Ofrecer permanentemente a web do xornal integramente en galego, con

actualizacions as 24 horas.
Transcribir literalmente no xornal as entrevistas e declaracions feitas en galego.

Transmitir o apoio a lingua galega, dandolles a cofiecer aos usuarios a decision da
empresa de utilizar o idioma galego nas notas necroloxicas como unha opcién

linguistica.

Promover que os usuarios das edicions en galego poidan subir as redes sociais

noticias en galego.

Ampliaranse, en relacién co ano anterior os contidos no xornal o 17 de maio Dia
das Letras Galegas e o 25 de xullo Dia de Galicia, mediante a elaboracién e
publicacién en lingua galega de reportaxes, entrevistas ou informes de especial
importancia para a lingua e a cultura galegas en suplementos especiais ou
ediciéns locais do xornal, relacionados con temas informativos referidos a estas
datas de especial relevancia para Galicia que, pola sua repercusion social, sexan

de interese para o cofiecemento xeral da sociedade galega.
8. Realizar en galego o Certame literario "Contos de veran".

As actuacions publicaranse de modo regular, e prioritariamente, en domingo ao longo

da vixencia deste convenio
Terceira.- Lina editorial

A fixacién da lifa editorial e a conseguinte responsabilidade editorial dos contidos
publicados correspéndelle ao medio de comunicacién que elaborara con cargo aos
medios técnicos e humanos de que dispdén toda a informacion, noticias e publicacions
obxecto deste convenio, malia iso, a Conselleria de Cultura e Turismo a través da
Secretaria Xeral de Politica Linguistica podera formular verbo dos datos e informacions
elaboradas as observaciéns que estime pertinentes co fin de garantir a obxectividade e

veracidade destes.
Cuarta.- Obrigas da Conselleria

A Conselleria, a través da Secretaria Xeral de Politica Linglistica comprométese a
facilitar, cando sexa preciso, o0 apoio e asesoramento técnico en relacién con aspectos

linguisticos e terminoléxicos relacionados coas actividades do presente convenio.
Quinta.- Financiamento

O orzamento total das actividades previstas no convenio ascende a un total de 48.751,26

€ que sera sufragado coa achega de ambas as duas partes:

- A Conselleria de Cultura e Turismo a través da Secretaria Xeral de Politica Linguistica,
colaborara na realizacién desta accion cunha achega maxima de 24.160.68 € cantidade

na que se incluen todos os impostos legais vixentes, con cargo a partida

11.40.151A.640.5 correspondente aos orzamentos xerais da comunidade auténoma de
Galicia para 2019.

-El Progreso de Lugo achegara a cantidade restante de 24.590,58 € .

Ditas achegas financiaran exclusivamente o custo de realizacion das actividades obxecto

deste convenio, sen que ningunha das partes conveniantes obtefia lucro ningun.
Sexta.- Dereitos sobre as actuacidns divulgativas e os resultados

O material divulgativo xerado pola realizacion das actividades obxecto deste convenio
sera de titularidade e uso comun das partes asinantes, sen prexuizo dos dereitos de

propiedade intelectual que, de ser o caso, o protexan fronte a terceiros.

As partes asinantes poderan usar o material divulgativo realizado ao abeiro deste
convenio para fins de interese publico, de xeito gratuito e co consentimento expreso da
outra parte. Faran constar, nun lugar destacado, a colaboracién da conselleria e do
medio de prensa e sexa cal for o medio de difusion, cada unha das partes comprometese

a facer mencion da outra parte deste convenio.
Sétima.- Xustificacion e pagamento

A documentacién requirida na fase xustificativa presentarase electronicamente
accedendo ao expediente na Carpeta do cidadan da persoa solicitante/representante,

https://sede.xunta.gal/carpeta-do-cidadan. Cadigo de procedemento PRO04A

El Progreso de Lugo percibird a cantidade sinalada en dous pagamentos, que se

efectuaran da seguinte maneira:

- O primeiro, por importe de 12.080,34 €, cando se leve executado aproximadamente o

50% das actividades previstas no convenio.

- O segundo, por importe da cantidade restante de 12.080,34 €, ao remate da vixencia do

convenio.

Para percibir o primeiro pagamento El Progreso de Lugo presentara electronicamente a

seguinte documentacion:

Certificacién na que se acredite e detalle que as actividades foron realizadas de

acordo co establecido neste convenio.

Certificacion detallada asinada por persoa responsable da relacion de gastos que
orixine a execucién das actividades previstas neste convenio xustificados coas
correspondentes facturas. Incluird a xustificacion detallada de gastos asumidos pola

empresa editora para a realizacion da publicacién ou publicacions que correspondan.
En formato dixital as informacions, reportaxes e/ou artigos publicados.

Para percibir o segundo pagamento, El Progreso presentara electronicamente, coa data

limite do 10 de decembro de 2019, a seguinte documentacion:

Certificacién na que se acredite que as actividades se realizaron de acordo co

establecido neste convenio.

Certificacion detallada asinada por persoa responsable da relacién de gastos que
orixine a execucidon das actividades previstas neste convenio coas
correspondentes facturas. Incluira a xustificacién detallada dos gastos asumidos
pola empresa editora para a realizacion da publicacion ou publicacions que

correspondan.

Unha memoria na que se indiquen, polo miudo e detalladamente, os resultados que

se obtiveron co desenvolvemento das actividades establecidas neste convenio
En formato dixital as informacions, reportaxes e/ou artigos publicados.

No caso de que a xustificacidbn dos gastos sexa inferior ao importe do convenio, a

contribucion econémica da Conselleria diminuirase proporcionalmente.

A entidade procurara utilizar a lingua galega en todas as comunicaciéns que estableza

coa Conselleria de Cultura e Turismo.

El Progreso de Lugo facilitara toda a informacion que lle requira a Conselleria de Cultura
e Turismo, asi como a Intervencion Xeral da Comunidade Auténoma, Consello de Contas

e o Tribunal de Contas no exercicio das suas funcions de fiscalizacion e control.

Antes de proceder a sinatura do presente convenio e para o seu pagamento El Progreso

de Lugo debera presentar:

Un certificado de non ter pendente de pagamento ningunha débeda coa
Administracion publica da Comunidade Auténoma de Galicia, expedido pola

Conselleria de Facenda.

Un certificado de estar ao dia das obrigas tributarias, expedido pola

correspondente delegacion ou axencia do Ministerio de Economia e Facenda.

Un certificado de atoparse ao corrente das obrigas sociais, expedido pola

Tesoureria da Seguridade Social.

A sinatura do presente convenio comportara a autorizacién ao érgano xestor para solicitar
as certificacions que deban emitir a Axencia Estatal da Administracion Tributaria, a

Tesoureria da Seguridade Social e a Conselleria de Facenda da Xunta de Galicia.
Oitava.- Utilizacion da lingua galega

Todas as accidéns e actividades que se realicen en galego ao abeiro deste convenio
deberanse levar a cabo de acordo coas vixentes normas ortograficas e morfoloxicas do
idioma galego, aprobadas pola Real Academia Galega no ano 2003, segundo se
establece na disposicién adicional da lei 3/1983, de 15 de xufo, de normalizacion
linguistica. Asi mesmo, coidarase especialmente do respecto rigoroso da toponimia oficial

nos termos previstos no artigo 10° da citada lei.

Sera considerada causa especifica de resolucion deste convenio o incumprimento desta

clausula.
Novena.- Rexistro de Convenios. Transparencia e bo goberno

A sinatura deste convenio supora o consentimento expreso do interesado 4 administracion
para incluir e facer publicos os datos referidos ao convenio de conformidade co artigo 15 da
Lei 1/2016, do 18 de xaneiro, de transparencia e bo goberno, co artigo 8 da Lei 19/2013, do
9 de decembro, (BOE 10-12-2013) de transparencia, acceso a informacién publica e bo
goberno e co Decreto 126/2006, do 20 de xullo, polo que se regula o rexistro de convenios

da Xunta de Galicia.

Décima.- Comision de Seguimento

Coa finalidade de asegurar o cumprimento deste convenio crearase unha comision de
seguimento paritaria, constituida por dous representantes da Secretaria Xeral de Politica

LingUistica nomeados polo seu titular e dous representantes de El Progreso de Lugo.

Esta comisién, que estara presidida por un dos representantes de Politica Linguistica,
coordinara o seu desenvolvemento e estara facultada para resolver cantas dubidas
xurdan na sua execucion. Os acordos adoptados neste sentido seran inmediatamente

executivos.
Décimo primeira.- Vixencia

Este convenio estara vixente dende a data da sua sinatura ata o 10 de decembro de
2019. Non obstante, este convenio podera extinguirse por acordo mutuo e voluntario das
partes, por desestimento dalgunha ou por denuncia do mesmo por incumprimento dos
compromisos adquiridos, o que se comunicara de xeito fidedigno, previa audiencia da

outra parte e con polo menos, un mes de antelacion.
Décimo segunda.- Responsabilidade das actuacions

O asinamento do presente convenio non implica relacion laboral, contractual ou de
calquera outro tipo entre os profesionais que vaian desenvolver as actividades previstas e
maila Xunta de Galicia, de tal xeito que a esta non se lle pode esixir responsabilidade
ningunha -nin directa, nin indirecta, nin subsidiaria- polos actos ou feitos acaecidos no

desenvolvemento do convenio.

Décimo terceira.- Causas de resolucion

O presente convenio resolverase:

a) Por incumprimento total ou parcial dalgunha das estipulacions que o regulan.

b) Polo transcurso do tempo estipulado sen que se culminen as actividades acordadas.

De se resolver o convenio a Conselleria pode, se € o caso, esixir a devolucion das

cantidades achegadas.

Décimo cuarta.- Avaliacion de resultados

A Conselleria de Cultura e Turismo, a través da Secretaria Xeral de Politica Linguistica,
avaliara a realizacién das actividades contempladas na estipulacién segunda do convenio

e a sua incidencia efectiva na dinamizacién da lingua.

Décimo quinta.- Notificaciéon electrénicaSegundo o artigo 14.2 da Lei 39/2015, do 1
de outubro, do procedemento administrativo comun das administraciéns publicas, os
colectivos que estan obrigados a relacionarse a través de medios electronicos coas
administracién publicas, e polo tanto, a recibir notificacidons por canles electrénicas son:
as persoas xuridicas, as entidades sen personalidade xuridica, os colexios profesionais,
0s que representen un interesado que estea obrigado a relacionarse electronicamente
coa Administracién e, os empregados das administraciéns publicas para os tramites que
realicen con elas por razéon da sua condicion de empregado publico.As notificacidons
realizaranse so por medios electronicos a través do Sistema de Notificacion Electrénica

de Galicia Notific@, https://notifica.xunta.gal. Para poder acceder a unha notificacién

electrénica, o interesado debera contar cun certificado electrénico asociado ao NIF que
figure como destinatario da notificacién (persoa fisica ou xuridica). Asi mesmo, o
interesado pode autorizar a calquera outra persoa a acceder ao contido das suas

notificacions.
Décimo sexta.- Proteccion de datos de caracter persoal

1. As partes asinantes comprométense a cumprir, en todo momento, as disposiciéns
contidas na normativa basica estatal e autondmica que xustifica a lexitimidade do tratamento

dos datos persoais.

2. Para o cumprimento da finalidade deste convenio, cada unha das partes declara e
garante que, con anterioridade & subministracion & outra parte de datos persoais de
calquera persoa fisica involucrada na sinatura deste convenio ou no seu desenvolvemento,
informara as persoas interesadas de forma licita, leal e transparente das garantias sobre
politica de proteccion de datos persoais incluida no presente documento, e tamén doutros
requisitos que puidesen ser de aplicacion para a correcta cesion dos seus datos persoais a
outra parte. Para tales efectos, as paxinas webs das partes asinantes deste convenio

https://www.xunta.gal/informacion-xeral-proteccidon-datos e

www.elprogreso.es/estaticas/aviso.legal/ contefien informacion relativa ao tratamento dos

datos persoais € o0 modo en que poden exercer 0s seus dereitos, o contacto cos
delegados ou delegadas de proteccion de datos e demais aspectos esixidos pola
normativa vixente no que se refire aos dereitos de acceso, rectificacion, cancelacion ou
oposicion, asi como aos dereitos de transparencia da informacién, de supresion,

limitacion, portabilidade ou reclamacion.

3. Os datos persoais conservaranse durante o tempo necesario para o cumprimento da
finalidade obxecto deste convenio e, con posterioridade ao remate da sua vixencia, polo
tempo de prescricion das accidéns legais correspondentes para a tutela do dereito a
proteccion de datos persoais. Os datos destruiranse logo de que transcorra o referido prazo

de prescricion.

4. As partes non lles cederan a terceiros os datos persoais tratados ao abeiro deste
convenio, agas aqueles que sexan estritamente necesarios para publicar a identidade da
persoa nas paxinas web, nos taboleiros de anuncios, nas redes sociais ou nos medios de

comunicacion que ambas as duas partes asinantes determinen.

5. Os representantes das partes asinantes e demais titulares dos datos tratados ao abeiro
deste convenio poderan exercer os seus dereitos de acceso, oposicion, rectificacion,
supresion e limitacion mediante o envio dunha peticion razoada dirixida & sede da
Secretaria Xeral Técnica da Conselleria de Cultura e Turismo en Santiago de Compostela
(Edificio Administrativo de San Caetano, s/n), ou no seu enderezo electrénico
sxt.cultura.turismo@xunta.gal e, & sede de El Progreso de Lugo, Rua de Ribadeo, 5, 27002
Lugo ou no seu correo electronico compras@elprogreso.es. Asi mesmo, as persoas
interesadas que consideren lesionado o seu dereito a proteccion de datos poderan
presentar unha reclamacion ante a Axencia Espafola de Proteccion de Datos

(www.agpd.es).
Décimo sétima.- Normativa aplicable e xurisdicion

Este convenio ten caracter administrativo e os seus efectos rexeranse polo establecido
nas suas estipulaciéns, e quedara suxeito ao disposto nos artigos 47 e seguintes da Lei

40/2015, do 1 de outubro, do réxime xuridico do sector publico.

Ainda que é un dos excluidos do ambito de aplicacién da Lei 9/2017, do 8 de novembro, de

contratos do sector publico (BOE 9-11-17) segundo especifica o0 seu artigo 6, ao non

previsto e de acordo co artigo 4 da citada lei aplicaranselle os principios recollidos nela, co
fin de resolver dubidas e omisions que puidesen presentarse. Asi mesmo, supletoriamente
terase en conta o Decreto lexislativo 1/1999, do 7 de outubro, pola que se aproba o texto
refundido da Lei de réxime financeiro e orzamentario de Galicia e demais normativa vixente
na materia.

A xurisdicion contencioso administrativa sera a competente para dirimir as cuestions que

puidesen xurdir da aplicacién deste convenio.

En proba de conformidade, as partes comparecentes asinan este convenio.

O conselleiro de Cultura e Turismo A conselleira — delegada de EIl Progreso
de Lugo
Roman Rodriguez Gonzalez Blanca Garcia Montenegro

